Ang Tundo Man May Langit Din

ni Andres Cristobal Cruz

I. Talasalitaan

Patungkol sa talasalitaan, ang mga estudyante ay bibigyan ng pagkakataong mahula ang mga kahulugan ng mga salita. Gamit ang powerpoint presentation, ipapakita ng grupo ang mga talasalitaan at mga larawan na may koneksyon sa kahulugan nito. Susubukan ng mga estudyanteng hulaan ang tamang kahulugan ng mga talasalitaan base sa mga larawan. 

1. Pagtatalusirang – pagsira o hindi pagtupad sa pangako
2. Maglangkap – elemento, bagay o bahaging siyang pinagkakabitan ng iisa pang bagay
3. Makamandag – nakalalasong likido na inilalabas ng ahas, alakdan, at iba pang hayop o kulisap, karaniwang naisasalin sa pamamagitan ng kagat o tusok
4. Kasiphayuan – pagtrato pang may pang-aalipusta at pang-aapi
5. Kinitil – patayin ; alasin ang buhay
6. Paguulyaw – alingawngaw, pag-ulit ng tunog bunga ng pagtalbog ng tunog

II. Pagsuri

Ang mga isyu, malaki man o hindi, ay kinakailangang ipaalam sa bawat tao sa isang lipunan. Sa istoryang “Ang Tundo Man May Langit Din” ni Andres Cristobal Cruz, may mga isyu sa lipunan na dapat natin suriin bilang mamamayan ng bansang Pilipinas. Sa ating bansa ay  kitang-kita ang diskriminasyon na ebidente sa pagtrato ng mga mamamayan sa kapwa. Ang nangyayari ngayon ay nagiging base ang kayamanan sa pagtrato ng isang tao. Maganda ang pakikitungo sa iba dahil sa karangalan at kayamanan at masama ang pakikitungo sa taong walang kaya o mahirap.

Ang pinakamalaking isyu sa istoryang “Ang Tundo Man May Langit Din” ay ang kapangyarihan ng mga taong may-kaya. Para sa kanila ay mabilisan nilang nakukuha ang kanilang interes o ang kanilang ninanais dahil sa paggamit ng salapi. Kaagad din nilang  napapatahimik ang isang tao dahil sa kanilang suhol na binibigay. Ang marahas na kagagawan na ito ay dulot ng kanilang takot na ang mabahiran nang anumang iskandalo at dumi ang kanilang mga pangalan. Kumbaga ay takot lamang silang may masabi ang ibang tao tungkol sa kanila. Para sa mga mayayaman ang karunungan ay ang siyang hindi mahalaga kundi ang diploma, ang katibayan ng pagtatapos sa pag-aaral. Mas pinapahalagahan nila ang papel bilang katibayan ng pagtatapos imbes sa karunungan at katalinuhan na ang wastong katibayan ng pagtatapos ng pag-aaral. Minamaliit nila ang mga taong walang kaya sa buhay. Wala silang pakundangan sapagkat wala silang tiwala sa mga kakayahan ng mga mahihirap. Nagpapakita lamang ng magandang asal sa dukha tuwing may kailangan sila mula sa kanila. Bukod sa rito, ang mga mayayaman ay walang alam gawin kundi magpadyaryo tuwing may nagaganap sa kanila. 

Hindi tama ang ganitong pagtrato ng tao sa kapwa tao. Ayon sa pagkakakilala ng tama at mali o ethics, itong pamamaraan ay halimbawa ng pagmamalupit. 
Dapat ay pantay-pantay ang pakikitungo nang mga tao sa mayaman man o mahirap. Hindi sapat na abusuhin ang mga taong tila walang kaya sa buhay. At tamang paraan sa pagtungo sa kanila ay ang pagbibigay ng pagkakataon at mga posibilidad umangat. Ang mga mahihirap naman ay dapat patunayan ang sarili sa iba na may pag-asa pang umangat ang kanilang mga buhay sa gitna ng pagmamalupit. paghatak sa kanila pababa, at pagbabaliwala ng mga tao.

III. Halagang Pangkatauhan


Sa panahon ngayon, maraming lugar sa ating bansa ang nalulugmok sa kahirapan. Kadalasan ay ang mga nakabababa sa lipunan ang nagiging biktima ng pang-aabuso ng mga nasa itaas at makapangyarihan. Hanggang ngayon ay minamata pa rin ng ibang mayayaman yaong mga mahihirap. Tila hinuhusgahan na kaagad ng iba ang mga naggagaling sa mahirap na lugar. Marami pa rin ang nawawalan ng pag-asa na maaari pa tayong muling makabangon.

Ang ating kalagayan ngayon ay sinisimbolo ng Tundo sapagkat ito ay isa sa mga mahihirap na lugar kung saan ang paniniwala ng marami ay “matira ang matibay”. Sinisimbolo nito ang mga minamata at pinagsasamantalahan ng karamihan sa nakatataas. Imahe ito ng kawalang pag-asa na umangat sa buhay na kinalulugmukan. Ngunit sa nobelang Ang Tundo Man May Langit Din, makikitang iba ang paniniwala ng pangunahing tauhan na si Victor. Sa kanyang pananaw ay “sa Tundo man, may langit din”. Naniniwala siya na mayroon pang pag-asa na balang araw ay maaari pang makaahon sa kahirapan ang mga mahihirap. Umaasa siya na kahit sa Tundo ay maaari pang makakaita ng kahit kaunting liwanag na mag bibigay-daan sa pagbabago. 

Sa pangkalahatan, ang nobela ay nagbibigay halaga sa paninindigan at moralidad ng isang tao. Sinasabi dito na huwag mawalan ng pag-asa dahil lahat tayo ay may kakayahan upang i-ahon ang mga sarili sa kahirapan at kasamaan. Ang tanging kakailanganin lamang ay ang tiyaga, paninindigan, at pananampalataya. Hindi kinakailangan na magsimula sa malaking bagay upang magsimula ang pagbabago. Sa nobela, ipinakita ito sa katauhan ni Victor na nagsumikap upang makatapos sa pag-aaral. Tulad nito, ang pagsisikap upang mabago at maiangat ang sarili ang magiging unang hakbang tungo sa isang magandang kinabukasan. Magmula dito ay makapag-bibigay ng pag-asa sa nakararami ang mga taong nakaahon. Kasunod nito ay ang pag-angkin ng respeto sa sarili at sa lugar na pinanggalingan. Ito ang magsisimula sa pagbabago ng tingin ng karamihan. Dahil dito ay maaari nang maisip na kaya rin pala ng mga mahirap makatapos, na kahit mahirap pala ang isang tao ay mayroon silang paninindigan sa tama. 
(Ibang pormasyon ay nakuha mula sa http://heartrhebelsooemo.i.ph/blogs/heartrhebelsooemo/2008/01/17/ang-tundo-man-may-langit-din/, Google Tagalog)
Sa kabuuan, hindi natin kailangan baguhin ang iba upang makapag-bigay pag-asa at pagbabago. Bagkus, kailangan muna natin baguhin ang ating upang maging mas mabuting tao. Panatilihin natin an gating paninindigan sa tama, at an ang ating pananampalataya sa Poong ating Diyos. 
IV. Pagkakapamagat
Ang panganay na nobela ni Andres Cristobal Cruz ay pinamagatang “Ang Tundo Man May Langit Din.” Kung mababasa ang aklat, mapapansin ang palagiang pagbanggit ng pangunahing tauhan sa pamagat ng nobela. Kung ang kabuaan ng isang nobela, o alinmang anyo ng sining pampanitikan ay sinasabing sagisag ng isinawikang ugna-ugnayan ng mga kaisipan at damdamin sa buhay, pamumuhay, at kabuhayan ng tao at uring kanyang kinabibilangan. Ang Tundo Man May Langit Din ay maituturing na biyaya ng maraming ugnayan sa isang panahon ng pag-ibig. Narito ang maraming pagsubok, kabiguan at tagumpay, ang diwang ispiritwal, damdaming mapanghimagsik, ang pagkilos na makatao’t makabayan.

Alam natin na kapag naririnig natin ang lugar na Tondo, ang mga bagay na kadalasang pumapasok sa ating isipan ay maraming tao, mga bahay na tabi tabi at yaong iba’y pinagtagpi-tagpi pa, maliliit na eskinita, mga estero, at hindi man natin lubusang aminin, kahirapan din ang isa sa unang pumapasok sa ating isipan kapag naririnig natin ang lugar na ito. Sa aming palagay, pinili ng makata ang nasabing pamagat sapagkat gingagamit nito ang lugay ng Tundo bilang simbolismo. Bagama't tinukoy sa nobela ang Tundo, hindi ito sentro ng pagtalakay kundi sumasagisag lamang ito sa kahit na anong pool o lugar sa bansa na ang mga tao ay naghahangad ng pagbabago mula sa kinagisnang uri ng kapaligiran sa lipunang kanilang kinasadlakan.
V. Talambuhay
Si Andres Cristobal Cruz ay kilalang makata at kwentista. Ang kalipunan ng kanyang mga nasulat na tula na may pamagat na Estero Poems ay nalimbag noong taong 1961. Noong 1964 ay lumabas naman ang katipunan ng mga kuwento na may pamagat na White Wall. Ang magaganda niyang mga tula ay Flower by the Estero, Evening Song, Dusk, Night on the Estero, at Dawn.

Malungkot ang buhay ni Andres Cristobal Cruz. Namatay ang kanyang asawa na si Patricia Melendrez sa isang car accident at ang kanyang anak naman na si Joel ay nagpakamatay. Nagpaka dalubhasa siya sa Ingles, ngunit mas lubos na nakilala sa panitikang Filipino.


Nagtapos ng kolehiyo si Andres Cristobal Cruz mula sa UP College of Arts and Science – kasama ng ibang mga prominenteng makata tulad nina Virginia Moreno at Alex Hufana, itinatag nila ang tanyag na grupong mga makata, “The Ravens” noong 1951. Noong 1962, binigyan si Cruz ng parangal para sa Literatura at isa sa mga “Ten Outstanding Young Men”. 
Isa siya sa mga kolumnista para sa ISYU, Malaya, Philippine Post, at Metronews. Pumanaw siya dahil sa paghina ng kanyang internal organ sa Philippine Heart Center noong January 5, 2004; 74 na taon nang siya’y namatay.
VI. Mahahalagang Pangyayari

1. Inialay ni Alma ang kanyang talaarawan kay Victor bilang isang regalo para sa kanilang kasal.

Tanda ito ng kanyang pagtitiwala sa kanyang katipan na kasama niyang magsisimula ng panibagong buhay at panibagong daigdig na para sa kanila ay ang langit ay ang isa’t isa at ang pag-ibig na nabubuklod sa kanilang dalawa.

2. Pagbibigay ni Aling Sion ng kanyang mga naipon na salapi sa ikakasal ng si Victor at Alma.

Pinapakita lang dito ang ugaling Pilipino na kung saan nagiging malapit sa isa’t isa ang mga nagiging manugang ng isang ina. Bilang isang ina rin, hindi maaalis na nariyan pa rin ito upang gumabay at tumulong kahit na sa panahong kailangan ng magsarili ng mga anak.

3. Pagbibigay nang pera ng daddy ni Alma kay Dolores na dati nilang katulong.

Nakikita sa sitwasyong ito ang pagbabayad nang isang mayaman na tao sa isang mahirap upang ito ay manahimik at huwag gumawa ng eskandalo sapagkat yoon ang magging dahilan ng kanyang paglubog sa lipunan na kanyang ginagalawan. At maaring nangyayari parin ang ganitong pagkakataon ngayon.

4. Pagdedesisyon ni Victor kung  tutulungan niya ang konsehal na si Paking sa magaganap na eleksyon.

Pinapakita dito ang nagagawang pagbibili nang boto ng mga tumatakbong 
haligi nang pamahalaan, at sinusuklian nila ito ng pagbibigay ng pera, 
pagtulong nito na makukuha ng trabaho, at iba pa. 

5. Nang si Victor ay nakapagtapos na nang pag-aaral.

Dito napapakita na kayang magtagumpay nang mga taong walang kaya sa 
buhay sa pamamagitan ng pasisikap nila sa pag-aaral at pagsisikap ng 
kanilang mga magulang upang masustentuhan ang kanilang pag-aaral. 
6. Gumawa si Alma ng party para sa kanyang mga classmates at inimbitahan nang kanyang mga magulang ang mayayaman nitong mga kaibigan dati.
Ipinapakita dito na maliit ang pagtinggin ng mga mayayaman sa mga 
walang kayang mga tao. Ayaw nilang makihalubilo sa mga taong hindi 
kilala at ang gusto nila langging kaibiganin ay ang mga taong mayayaman 
o may mga kaya sa buhay. 

VII. Buod
Nang araw na iyon ay nagkita sina Victor at Flor sa dati nilang pinagkikitaan na palamigan sa Quiapo, at doon ipinagtapat ni Flor na siya ay buntis at hindi niya tiyak kung ang kanyang asawa ay may naunang nang asawa, na si Tonyo, dahil ito ay pumunta noong isang araw sa kanilang apartment. At doon din ipinangako ni Victor na aalamin niya kung ang paghihinala ni Flor sa kanyang asawa ay totoo. Si Victor ay nahuli sa usapan nila ni Alma sa lobby ng kanilang pamantasang kanilang pinapasukan. Pagkatapos ay dumalaw siya kay Flor at nang siya ay nakauwi na, nakita niya na nag-iinuman ang kanyang nakatatandang kapatid na si Lukas, kasama ang mga kaibigan nito. Muntikan ng magkaroon ng isang kaguluhan, buti lamang ay pinigilan ito ni Victor. Habang sila ay pauwi na ni Lukas ay nakasalubong nila ang mga waray na kanilang muntikan na makasagupa ng away, at sila ay nakipagbugbugan. Kumalat sa kanilang lugar ang nangyari nang gabing iyon. 

Sa klase ni Victor at Alma ay nagkaroon ng panauhin at kinukwestiyon ni Victor ang librong inilathala ni Agila, kaya siya ay napagalitan nang kanilang guro. Noong araw din na yoon ay bumili si Alma ng isang talaarawan o diary.

Muling nanaginip si Alma ng masama ukol sa kanyang Daddy at ang dati nilang labandera na si Dolores. Napag-isipan ni Alma na magkaroon ng party para sa kanilang graduation at ang kanyang mga bisita ay ang kanyang mga kamag-aral. Muling nagkita sina Flor at Victor, at sila ay nag-away, at pagkatapos ay pumunta na siya sa party ni Alma. 

Niregaluhan ni Victor si Alma ng isang libro at ibibigay naman ni Alma ang sa kanya sa araw ng kanilang graduation. Hindi pinagkait ni Victor sa kanyang pamilya at mga kaibigan ang matagal na nilang hinihintay na graduaton kaya siya dumalo dito. Nagkita sina Alma at Victor sa lobby na lagi nilang pinagtatagpuan at binigyan ni Alma si Victor ng isang fountain pen at nakaengraved doon ay “Victor-Alma”. Ang regalo naman ni Flor para kay Victor ay isang mamahaling relo. 

Nalaman ni Victor na nagpatayo si Flor ng isang patahian, kasama niyang pinapatakbo nito ay si Dolores. Magkasamang pumunta sina Victor at Alma, at nang nakita ni Alma si Dolores ay natuwa ito, dahil nakita na niya ang taong matagal na niyang hinahanap.

Nagsimula nang magturo si Alma sa Torres High sa Tundo. Siya ay pumunta kanila Flor para bisitahin si Dolores at bigyan ito ng sustento na hindi nagagampanan ng kanyang Daddy.
Tinulungan ni Paking si Victor na makapsok sa Torres High, ngunit dapat ay tulungan din ni Victor si Paking sa kanilang looban upang siya ay iboto at panalo sa pagging konsehal.

Dumating na ang araw na pinakahihintay ni Flor, ang kanyang panganganak. Ang ama ng bata na iluluwal ni Flor ay nandoon din. Ang pangalan nang kanilang anak ay Boy Anton Flores. Nang araw na iyon ay ipinagtapat ni Tonyo sa kanyang tunay na asawa na si Chabeng ang katotohanan tungkol kay Flor, at iyon ay naunawaan ni Chabeng.

Naging masaya si Alma sa kanyang ginawang pagtatapat sa kanyang tunay na nadadama ukol kay Victor. Nang araw din na iyon ay ipinagtapat ni Alma ang kanyang nalalaman ukol kay Dolores at sa kanyang Daddy, dahil sa kanilang pagtatalo tungkol kay Victor.

Kinabukasan ay ipinadala ni Alma ang kanyang bag kay Victor papuntang teacher’s room dahil siya ay mahuhuli na sa kanyang klase. Nasa loob ng kanyang bag ang kanyang talaarawan. Nakita iyon ni Victor at ito’y binasa niya. Nang tinanong siya ni Flor kung nabasa niya ang talaarawan nito ay hindi ito umamin.

Nang lumaon ay natuklasan ng dalawa na mahal nila nag isa’t-isa, at sila ay nagkamabutihan at napagpasiyahan na magpakasal. Pumunta sa bahay nila Alma si Victor hingin ang kamay ni Alma sa ama nito. At hindi tumutol si Mister Fuertes dahil ito ay natuwa sa nangyari sa kanyang anak at si Victor, ipinagmamalaki niya ang kanyang anak dahil ito ay matapang.

Dumating ang araw ng kanilang kasal at ito ay naging simple lamang dahil ito ang gusto ni Alma - ayaw niya ng magarbong kasal. Sa gabi ng kanilang kasal ay inihandog ni Alma ang kanyang talaarawan kay Victor at ibinigay naman ni Victor ang kanyang halik kay Alma, at ipinagtapat din ni Victor na nabasa niya ang kanyang talaarawan. Ang kanilang mga pangarap ay magkaugnay, ang isang bago at matapang na daigdig. Isang daigdig na kay pala’y may sariling langit na biyaya ng pag-ibig.   

